
APIRILAREN 8A: JITOEN HERRIAREN NAZIOARTEKO EGUNA

Apirilaren 8a ijitoen herriaren nazioarteko eguna da. Egun horretan,
1971n, Londresen egin zuten ljitoen Nazioarteko |. Kongresua, mundu-
mailakoa.

Kongresu horretan, mundu guztiko ijitoak bildu, eta ondokoak erabaki
zZituzten:

ljitoen bandera

ljitoen himnoa

ljitoen herriaren aintzatespenaren alde borrokatzea

Egun horretan, urtero-urtero, ibaiko zeremonia ospatzea, ijitoen herriaren
sufrimendu historikoa gogoratuz.

Urte horretatik aurrera, beraz, apirilaren 8an, munduko hainbat tokitan ospatzen
da ijitoen herriaren nazioarteko eguna. Horregatik, garrantzizko iruditu zaigu
gure ikasleek, ijitoek eta ijito ez direnek, egun hori ospatzen dela aprobetxatu,
eta ijitoen herriaren historia pixka bat gehiago ezagutzea.

[IJITOEN BANDERA:

“liitoen bandera zerrenda urdin batez eta beste berde batez osatua dago,
erdian gurpil gorri bat duela:
< Urdina, aterpe izan dugun zerua bezalakoa
< Berdea, ohantze izan dugun belarra bezalakoa,
< Eta azkenik, gurpila, Indiako banderan agertzen dena bezalakoa, gure
jatorria eta munduan zehar eraman gaituena gogoratuz. Gorri kolorekoa da,
jasandako hainbat jazarpenetan isuritako odolaren oroigarri”
[JITOEN HIMNOA:

“liitoen Nazioarteko Himnoa Jugoslaviako Jarko Jovanovic romak konposatua
da, Europako Ekialdeko herrialdeetako ijitoen herri-abesti bat oinarritzat hartuta.
Abestiaren bertsoek Bigarren Mundu Gerran nazien kontzentrazio-esparruetan egon

ziren ijitoak dituzte inspirazio-iturri.”

HERRITZAT AITORTZEA:

1979ko otsailean, lurralderik gabeko herri-estatutua eman zioten munduko ijito-
herriari Nazio Batuek (bere garaian PAEri, Palestina Askatzeko Erakundeari,
eman zitzaionaren antzekoa)

IBAIKO ZEREMONIA:

Apirilaren 8an, mundu guztiko ijitoek arrosa-hostoak botatzen dituzte ibaietako
uretara, ijitoen herriak munduko bideak ibiliz eman dituen mendeak irudikatu
nahiz-edo. Kandelak ere piztuko dituzte, nazien holokaustoaren biktima izan
ziren milaka ijito gogoratuz.

“Beraz, datorren apirilaren 8an, milaka ijito bilduko gara mundu osoko ibai nagusien
ertzetan, Ameriketatik hasi eta Australiara, Asiatik hasi eta Europara, eta loreak eta
kandelak botako ditugu uretara, etorkizun hobearen bila Indiatik abiatu ziren arbasoak
gogoan, eta euren azaletan arrazoi etnikoengatiko gorrotoa eta erasoak sufritu
dituztenak gomutan. Horrela, Ibaiko Zeremoniak ekitaldi berean biltzen ditu, alde
batetik, bideari ekin izanaren milurtekoaren ospakizuna, eta, zoritxarrez, ibilbide luze
horretako zailtasunak jasan behar izan dituzten guztien oroitzapena.”

Informazio gehiago nahi izanez gero:
o Nevipens romani, (apirileko aleak): horiek eskuratzeko:
www.unionromani.org Eta gero, Nevipens Romani-ra jo
o0 Liburu hau irakurri: “Historia de Pimmi”, U. Wélfel-ena, Noguer arg.
(Bigarren Hezkuntza)
0 Maj Khetane CDa (lehen aipatu dugu)

IKASLE IJITOEN ESKOLATZEA HOBETZEKO TALDEA
(Aniztasun eta Bizikidetza Programa)

(kakotxen arteko paragrafoak Kale dor Kayikd eta Union Romaniren dokumentuetatik
atera dira)



